MINUTI


KAMRA TAD-DEPUTATI


KUMITAT PERMANENTI GĦALL-KONSIDERAZZJONI TA’ ABBOZZI TA’ LIĠI AĠĠUNT


IT-TLETTAX-IL PARLAMENT


LAQGĦA NRU 56

It-Tnejn, 12 ta’ Lulju 2021

Il-Kumitat Permanenti għall-Konsiderazzjoni ta’ Abbozzi ta’ Liġi Aġġunt iltaqa’ fil-Parlament fis-2.12 p.m.

L-Onor. Anthony Agius Decelis, President tal-Kumitat, ippresieda.


PREŻENTI

L-Onor. Ian Borg, l-Onor. Deo Debattista u l-Onor. Silvio Parnis.


TALBA

Il-President tal-Kumitat qal it-talba. 


MINUTI

Il-Minuti tal-Laqgħa Nru 55 li saret fit-22 ta’ Ġunju 2021 ġew ikkonfermati.


ABBOZZ TA’ LIĠI LI JEMENDA L-ATT DWAR IL-PROFESSJONI TAL-INĠINERIJA – ABBOZZ NRU 205

Skont riżoluzzjoni fis-Seduta Nru 471 tat-Tlieta, 8 ta’ Ġunju 2021, il-Kumitat iltaqa’ biex jikkonsidra dan l-Abbozz ta’ Liġi.


Bil-permess tal-Kumitat l-Inġ. Malcolm Zammit (President tal-Kamra tal-Inġiniera), l-Inġ. Daniel Micallef (Eks President tal-Kamra tal-Inġiniera) u s-Sa Lucienne Meilak (Director, Policy Development and Programme Implementation Directorate) ġew mistiedna biex jintervjenu.


Dok. 2 – Kopja ta’ Stqarrija mibgħuta mill-Whip tal-Oppożizzjoni, l-Onor. Robert Cutajar, nhar it-12 ta’ Lulju 2021, intitolata ‘Il-Partit Nazzjonalista jappella għall-medjatur bejn il-Gvern u l-Oppożizzjoni u l-Malta Association of Professional Engineers (MAPE)’.

KLAWSOLI 2, 3, 4, 5, 6 u 7 għaddew nem. con. u kienu ordnati jsiru parti mill-Abbozz ta’ Liġi.

KLAWSOLA 8

Il-Ministru għat-Trasport, l-Infrastruttura u l-Proġetti Kapitali, l-Onor. Ian Borg, ressaq din l-Emenda “A”:

Klawsola 8

Minnufih wara s-subartikolu (3) tal-artikolu 9, kif sostitwit bi klawsola 8, għandu jiżdied dan is-subartikolu ġdid li ġej:

“(4) Id-dispożizzjonijiet tas-subartikolu (1) ma għandhomx japplikaw għal detentur tal-warrant li hu impjegat tal-amministrazzjoni pubblika fir-rigward ta’ kwalunkwe attivitajiet jew servizzi, li skont il-Liġijiet ta’ Malta jistgħu jitwettqu biss minn detentur tal-warrant, u li huwa jipprovdi f’isem l-amministrazzjoni pubblika fl-iskop tal-impjieg tiegħu u dan għaliex l-amministrazzjoni pubblika tkun responsabbli għall-obbligazzjonijiet ta’ detentur tal-warrant li jirriżultaw mis-subartikolu (1), anke jekk tali impjegat ma jibqax impjegat tal-amministrazzjoni pubblika: 

Għall-finijiet ta’ dan is-subartikolu “amministrazzjoni pubblika” tfisser il-Gvern ta’ Malta inklużi l-ministeri u d-dipartimenti tiegħu, il-korpi speċjalizzati u l-aġenziji, l-entitajiet tal-Gvern u l-organizzazzjonijiet li fihom il-Gvern ikollu kontroll effettiv, sew jekk dik l-organizzazzjoni tkun jew ma tkunx imwaqqfa b’liġi.”.

Clause 8 

Immediately after sub-article (3) of article 9, as substituted by clause 8, there shall be added the following new sub-article:

“(4) The provisions of sub-article (1) shall not apply to a warrant holder who is employed by the public administration in respect of any activities or services, which according to the Laws of Malta may only be rendered by a warrant holder, and which he provides in the name of the public administration within the scope of his employment owing to the public administration being responsible for the obligations of the warrant holder that arise from sub-article (1), even if such employee does not remain employed in the public administration: 

For the purpose of this sub-article, “public administration” means the Government of Malta including its ministries and departments, the specialised bodies and the agencies, Government entities and the organizations in which Government has a controlling interest, whether or not such organization is established by law.”.

L-Emenda “A” għaddiet nem. con.
KLAWSOLA 8, kif emendata, għaddiet nem. con. u kienet ordnata ssir parti mill-Abbozz ta’ Liġi.


KLAWSOLI 9 u 10 għaddew nem. con. u kienu ordnati jsiru parti mill-Abbozz ta’ Liġi.


KLAWSOLA 11

Il-Ministru għat-Trasport, l-Infrastruttura u l-Proġetti Kapitali ressaq din l-Emenda “B”:

Klawsola 11

Fin-nota marġinali tal-artikolu 16 tal-Att prinċipali, kif sostitwit bi klawsola 11, il-kliem “Il-Ministru” għandu jiġi sostitwit bil-kliem “Il-Bord”.

Clause 11

In the marginal note of article 16 of the principal Act, as substituted by clause 11, the word “Minister” shall be substituted by the word “Board”.


L-Emenda “B” għaddiet nem. con.

KLAWSOLA 11, kif emendata, għaddiet nem. con. u kienet ordnata ssir parti mill-Abbozz ta’ Liġi.


KLAWSOLI 12, 13, 14, 15, 16 u 17 għaddew nem. con. u kienu ordnati jsiru parti mill-Abbozz ta’ Liġi.


KLAWSOLA 1

Il-Ministru għat-Trasport, l-Infrastruttura u l-Proġetti Kapitali ressaq din l-Emenda “Ċ”:

Klawsola 1

Fi klawsola 1 il-kliem “Att dwar il-Professjoni tal-Inġinerija”, kull fejn jidhru, għandhom jiġu sostitwit bil-kliem “Att dwar l-Inġiniera”.

Clause 1

In clause 1 the words “Engineering Profession”, wherever they occur, shall be substituted by the word “Inġiniera”.

L-Emenda “Ċ” għaddiet nem. con.

KLAWSOLA 1, kif emendata, għaddiet nem. con. u kienet ordnata ssir parti mill-Abbozz ta’ Liġi.
TITOLU

Il-Ministru għat-Trasport, l-Infrastruttura u l-Proġetti Kapitali ressaq din l-Emenda “D”:

Titolu

Fit-Titolu l-kliem “Att dwar il-Professjoni tal-Inġinerija” għandu jiġi sostitwit bil-kliem “Att dwar l-Inġiniera”.

Title

In the Title the words “Engineering Profession Act” shall be substituted by the words “Inġiniera Act”.


L-Emenda “D” għaddiet nem. con.

IT-TITOLU, kif emendat, għadda nem. con. u kien ordnat isir parti mill-Abbozz ta’ Liġi.


Fuq mozzjoni tal-Ministru għat-Trasport, l-Infrastruttura u l-Proġetti Kapitali l-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.


Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att li jemenda l-Att dwar l-Inġiniera” għadda mill-Kumitat b’emendi.


Fis-2.43 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna.

